
MALAILILE KUBAY]I

. Aumwi mubuzyo uubale zyiindi zyobilo kutegwa uteelelwe
bweelede.

. Ubone kuti aumwi mubuzyo wateelelwa kuli basicikolo boonse
kotanaya kumubuzyo uuccilila.

. Kwiina ciindi cibambidwe cakumana kulingula ooku,pele
kulakonzya kutola tuvwalu-vwalu tuli 60 (woola lyomwe).

. Weelede kulingula basicikolo antoomwe muzyibeela 1, 2, 3
a 4. Muzyibeela 5 a 6 kolingula basicikolo omwe-omwe.

. Mukulingula zyibeela 1, 2, 3 a 4 weelede kulemba
zyitondezyedwe mupepa lyasicikolo abboodi kutegwa
basicikolo kabakonzya kutobelezya bweelede.

MALAILILE KULI BASICIKOLO

Muli cakucita eeci tuyakusobana cisobano cakubala akulemba.
Ndiyoomubuzya mibuzyo yeendelana azyintu nzyetaambe alimwi
anzyomutibale. Cakucita eeci tacikootola ciindi cilamfwu pe.
Bwiinguzi boonse mulalemba mumabbuku aanu. Ndaboola ono
nkeyaabubona kuti mwacita ceelede. Sena mwalibambila?

Bayi babone masimpe kuti basicikolo balibambila kulemba.



CIBEELA 1: MABALA (VOCABULARY)

Ambila basicikolo: Amulange anamba 1 abboodi. Ndilaamba
bbala. Bbala ngu ‘mulombe’. Sala bbala kuzwa kumabala
apegwa lyaamba cintu comwe a mulombe. Lemba bbala el
mubbuku lyako.

mukaintu | musankwa musimbi

Bwiinguzi bweelede: musankwa

Ambila basicikolo: Amulange anamba 2 abboodi. Sala bbala
lyeelede kuzwa kumabala apegwa limaninzya bweelede
kaambo kaccilila. Kaambo nkaaka: ‘Uuya muntu mukali
mbuli

syuumbwa | mbaambi Sokwe

Bwiinguzi bweelede: syuumbwa

Ambila basicikolo: Amulange anamba 3 abboodi. Kuli mabala
otatwe apegwa. Sala bbala lyeelede kusaanguna kulembwa
kuti alembwa mu alufabbeti?

Lemba bbala eeli mubbuku lyako.

tumba katiiti Nziba

Bwiinguzi bweelede: Katiiti

Ambila basicikolo: Amulange anamba 4 abboodi. Kuli tubeela
twamabala twapegwa. Bamba bbala libalika kubelesya
tubeela twamabala twapegwa toonse wamana ulilembe
mubbuku lyako. Tubeela ntootu: si ba lo ci ko.

Si ba lo ci ko

Bwiinguzi bweelede: basicikolo



CIBEELA 2: KUMVWISISISYA KUBALA (COMPREHENSION)

Ambila basicikolo: Amulange caano cili abboodi. Bala caano
kawiiwi wamana wiingule mibuzyo 5 a 6 mubbuku lyako.

CIBALO
Ndakali kuyeeya kuti bayuni balikke mbabatula mayi.
Pele ku Kalimba faamu ndakabona mayi.

Mayi akali aabaciwena.
Mayi alakonkonwa kwainda ciindi.

Mayi aaku Kalimba faamu akali

aabayuni | aabantu aabaciwena

Bwiinguzi bweelede: aabaciwena

Ncinzi cicitika kumayi kwainda ciindi?

alakonkonwa alacinca alasweeka

Bwiinguzi bweelede: alakonkonwa

CIBEELA 3: KUPELA (SPELLING)

Ambila basicikolo: Ndilalemba bbala abboodi. Bbala ngu ‘ula’
(Bayi babale bbala cakupozya zyiindi zyobilo mpoona
balimwaye kubboodi). Lino, lemba bbala eeli bweelede
mubbuku lyako.

Bwiinguzi bweelede: ula



10.

Ambila basicikolo: Ndilalemba bbala abboodi. Bbala ngu
‘Loozi’. (Bayi babale bbala cakupozya zyiindi zyobilo
mpoona balimwaye kubboodi). Lino lemba bbala eeli
bweelede mubbuku lyako.

Bwiinguzi bweelede: Loozi

Ambila basicikolo: Ndilaamba bbala. Bbala ngu ‘kwabo’.
Lino lemba bbala kwabo mubbuku lyako.

Bwiinguzi bweelede: kwabo
Ambila basicikolo: Ndilaamba bbala. Bbala ngu ‘acisani’

(Bayi babale bbala zyiindi zyobilo)
Lino lemba bbala ‘acisani’ bweelede mubbuku lyako.

CIBEELA 4: KULEMBA (WRITING)

11.

12.

Ambila basicikolo: Amulange kaambo kali abboodi. Lemba
bbala lyeelede kumaninzya kaambo kali anamba 11 abboodi.
Kaambo nkaaka:

Bayi balemba

mpesele desiki mabala

Bwiinguzi bweelede: mabala

Ambila basicikolo: Amulange anamba 12 abboodi. Ndilaamba
kaambo. Lemba kaambo nketaambe mubbuku lyako. Kaambo
nkaaka: ‘Bana batebba nkuni’.

Bana batebba nkuni

Bwiinguzi bweelede: Bana batebba nkuni



CIBEELA 5: KUBALA (READING)

13. Ambila sicikolo: Ndilakutondezya kkaadi lijisi bbala. Bala
bbala cakupozya. Ndakupa tuzuzumina tuli 10 twakubala
bbala eeli. Bbala ngu ‘ima’. (Bayi batondezye sicikolo
bbala lili akkaadi).

ima

Bwiinguzi bweelede: ima

14. Ambila sicikolo: Ndilakutondezya kkaadi lijisi bbala limbi.
Bala bbala cakupozya. Ndakupa tuzuzumina tuli 10
twakubala bbala eeli. Bbala ngu ‘bwesu’. (Bayi batondezye
sicikolo bbala lili akkaadi).

bwesu

Bwiinguzi bweelede: bwesu

15. Ambila sicikolo: Ndilakutondezya pepa lijisi kaambo. Kabale
cakupozya. Ndilakupa tuzuzumina tuli 20 twakubala kaambo.
Kaambo nkaaka: ‘Chigabba ulasuma’ (Bayi batondezye
sicikolo kaambo kali apepa).

Chigabba ulasuma

Bwiinguzi bweelede: Chigabba ulasuma

16. Ambila sicikolo: Ndilakutondezya pepa lijisi kaambo kambi.
Bala cakupozya. Ndilakupa tuzuzumina 20 twakubala
kaambo. Kaambo nkaaka: ‘Bayi bakaula mootokala’. (Bayi
batondezye sicikolo pepa lijisi kaambo).

Bayi bakaula mootokala




Bwiinguzi bweelede: Bayi bakaula mootokala.

CIBEELA 6: KUBALA BWEELEDE (FLUENCY)

17.

Ambila sicikolo: Ndiyanda kuti ubale cibalo cakupozya alimwi

kofwambaana-fwambaana. Ndilakupa kavwalu komwe kakuti
ubale caano (Bayi bape sicikolo cibalo). Lino inga
watalika kubala.

CIBALO

Zyisyango nzyintu zyipona.

Zyiyoyela mumatuvwu aazyo.

Zyisyango zyilida mumiyanda yazyo.

Masimpe kuti zyisyango zyilijisi buumi azyalo.

BWAKUPA MAMAAKA KUMUBUZYO 17.

Zyakulingula Kusandulula
Bwakwaamba | wabala bweelede | wabala bweelede | wabala bweelede | wabala bweelede
mabala mabala 13 kusika
mabala 1 kusika mabala 5 kusika | mabala 9 kusika
ku 16
ku 4 ku 8 ku 12
1 maaka 2 maaka 3 maaka
4 maaka
Twaandaanyo | wabona biyo Wabona wabona watubona
kaandaanyo 1.
twaandaanyo twaandaanyo twaandaanyo
1 maaka
tuli 2. tuli 3. toonse tuli 4.
2 maaka 3 maaka 4 maaka
Kufwambaana | wabala bweelede | wabala bweelede | wabala bweelede | wabala bweelede
kubala mabala 1 kusika mabala 5 kusika | mabala 9 kusika | mabala 13 kusika

ku 4 muciindi
cipedwe.

1 maaka

ku 8 muciindi
cipedwe.

ku 12 muciindi
cipedwe.

ku 16 muciindi
cipedwe.




2 maaka 3 maaka 4 maaka

Sicikolo ulakonzya kupegwa 0 (zilo) kuti taajana maaka noliba
lyomwe muceelekelo cimwi kweendelana abupanduluzi bupedwe
bwakujana 1 maaka.

Kujana maaka eeni aakulingula kubala bweelede, bayi banjizye 3
mumaaka oonse ngaajana sicikolo.

Mukozyanyo: kuti sicikolo wajana boobu mukubala bweelede;

Bwakwaamba mabala 3
Twaandaanyo 2
Kufwambaana kubala 2

Maaka antoomwe =7

Muli kooku ooyu sicikolo wajana 7 kuzwa mu 12 antoomwe. Nkokuti
konjizya 3 muli 7 kujana maaka meni-meni.

Maaka eeni ngu 2.3

Eeyi namba iyandika kucincigwa kuba namba iinyina cisela. Nkokuti
ooyu sicikolo wajana maaka 2 kuzwa ku 4 antoomwe kweendelana
amamaaka apedwe anamba 17.






